SAŽETAK
Na bazi uvida u projektnu dokumentaciju, te analize radova koji će se izvoditi na ležištu uglja Kongora, može se konstatovati da ova istraživanja nemaju značajniji negativan utjecaj na zagađenje okoline.

Čvrsti materijal koji se javlja pri izradi bušotina, odnosno materijal koji se isplakom iznosi iz bušotina je prirodnog porijekla i čini ga stijenski materijal kroz koji prolazi bušotina. On se taloži u bazenu u kojem se nalazi isplaka i zaostaje na terenu oko bušotine nakon završene bušotine. 

Količina ovog materijala je relativno mala te nema potrebe za odvoženjem istog sa mjesta na kojem se vršilo bušenje. Vremenom ovaj materijal erodira usljed djelovanja vjetra i kiše, a u vegetacijskom periodu ga prekrivaju biljke te se u potpunosti uklapa u prirodan ambijent.

Čvrst materijal od izrade raskopa se odlaže na teren pokraj raskopa. I on vremenom erodira, prekriva biljnim pokrivačem i vraća izgled prirodnog ambijenta. 

Otpadni materijal čvrstog porijekla ne predstavlja opasnost za zagađenje tla.

Isplaka odnosno suspenzija bentonita i vode, koja se koristi pri izradi istražnih bušotina se kružno vraća u proces i tek nakon što se izbistri se ispušta u tlo.

U toku izrade istražnih bušotina i raskopa neće dolaziti do znatnog zagađivanja zraka. Projektom predviđena mehanizacija za izradu bušotina i raskopa i u uslovima istovremenog rada ne može bitno uticati na povećanje zagađenja zraka niti radnog niti šireg prostora.

Geološko istraživanje uglja na lokalitetu Kongora praćeni su emisijama buke, koja je lokalnog karaktera i odnosi se na radno mjesto. Ovaj faktor radne sredine nema trajnog utjecaja na širu okolinu.

